
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2011 ԹՎԱԿԱՆԻ ՀՈՒՆԻՍԻ 23-Ի N879-Ն ՈՐՈՇՄԱՆ ՄԵՋ  ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ 
Ղեկավարվելով <Նորմատիվ իրավական ակտերի մասին> Հայաստանի Հանրապետության օրենքի 34-րդ և <Քաղաքաշինության մասին> Հայաստանի Հանրապետության օրենքի 10-րդ  հոդվածներով ` Հայաստանի Հանրապետության կառավարությունը որոշում է.
1. ՀՀ կառավարության 2011թվականի հունիսի 23-ի <Գործող գներով շինարարական աշխատանքների արժեքի հաշվարկման կարգը հաստատելու, Հայաստանի Հանրապետության 2011թվականի պետական բյուջեում վերաբաշխում և Հայաստանի Հանրապետության կառավարության 2010թվականի դեկտեմբերի 23-ի     N1748-Ն որոշման մեջ լրացումներ ու փոփոխություններ կատարելու և Հայաստանի Հանրապետության քաղաքաշինության նախարարությանը գումար  հատկացնելու մասին> N879-Ն որոշման 3-րդ կետով հաստատված <Գործող գներով շինարարական աշխատանքների արժեքի հաշվարկման կարգում> (այսուհետ՝ Կարգ) կատարել հետևյալ փոփոխություններն ու լրացումները՝

1) Կարգի <1. Կիրառման ոլորտը> գլխի 2-րդ կետը շարադրել նոր խմբագրությամբ.
<2.Սույն կարգը մշակվել է Հայաստանի Հանրապետության տարածքում իրականացվող նոր շինարարության, գոյություն ունեցող շենքերի և շինությունների հիմնանորոգման (վերակառուցման, վերականգնման, ուժեղացման), ընդլայնման, արդիականացման (հետագայում` Շինարարության), պատմության և մշակույթի հուշարձանների վերականգնման, փոփոխման, ամրակայման, տեղափոխման ու վերանորոգման  աշխատանքների նախագծանախահաշվային փաստաթղթերի կազմման ընթացքում անհրաժեշտ ծախսերի (բացառությամբ մասնագիտական ուսումնասիրության և անհրաժեշտ փորձաքննության արդյունքում տրվող եզրակացությունների ձեռքբերման ծախսերի) հաշվարկման՝ այդ թվում պարտադիր և խորհրդատվական բնույթ կրող նորմերը սահմանելու համար:>:
2) Կարգի <16. Օբյեկտի տեխնիկական հսկողության ծառայության ծախսեր> գլխի 31-րդ կետը շարադրել նոր խմբագրությամբ. 
<31.Շինարարական աշխատանքների նկատմամբ որակի տեխնիկական հսկողության ծառայության մատուցման համար անհրաժեշտ ծախսերի նորմատիվները, անկախ ծրագրի ֆինանսավորման աղբյուրից, կրում են խորհրդատվական բնույթ պայմանագրային արժեքների (բացառությամբ Կարգի 32.2 կետի առաջին պարբերությամբ նախատեսված դեպքերի), բյուջեների ձևավորման ու  նախահաշիվների կազմման համար և սահմանվում  ըստ 7-րդ  աղյուսակում նշված տոկոսաչափի (բացառությամբ 8-րդ աղյուսակում նշված օբյեկտների):>:
3) Կարգի <16. Օբյեկտի տեխնիկական հսկողության ծառայության ծախսեր> գլխի 32-րդ կետը շարադրել նոր խմբագրությամբ. 
<32.Պատմության և մշակույթի հուշարձանների վերականգնման, փոփոխման, ամրակայման, տեղափոխման ու վերանորոգման աշխատանքների նկատմամբ տեխնիկական հսկողության ծառայության մատուցման համար անհրաժեշտ ծախսերի նորմատիվները, անկախ ծրագրի ֆինանսավորման աղբյուրից, կրում են խորհրդատվական բնույթ պայմանագրային արժեքների, բյուջեների ձևավորման ու  նախահաշիվների կազմման համար և սահմանվում  ըստ 8-րդ  աղյուսակում նշված տոկոսաչափի:>:
4) Կարգի <16. Օբյեկտի տեխնիկական հսկողության ծառայության ծախսեր> գլուխը լրացնել  32.1 և 32.2 կետերով.
  <32.1 Տեխնիկական հսկողության ծառայության (այդ թվում գնման գործընթացների շրջանակներում նախատեսվող) պայմանագրային արժեքը կարող է ձևավորվել տվյալ ժամանակահատվածում գործող շուկայական գնին կամ անալոգիայի սկզբունքով ընտրված ներդրումային ծրագրի նկատմամբ իրականացված հսկողության փաստացի ծախսերին համապատասխան՝ Պատվիրատուի (Կառուցապատողի) և Ծառայություն մատուցողի (այդ թվում՝ մրցույթի մասնակցի)  միջև գնման գործընթացի ընթացքում վարվող բանակցությունների արդյունքում ձեռքբերված (գնային) փոխհամաձայնեցմամբ:>: 
<32.2 Եթե ծառայության ձեռքբերումն իրականացվում է <Գնումների մասին> ՀՀ օրենքով սահմանված գնման՝
· ոչ մրցակցային (<Գնումների մասին> ՀՀ օրենքի 23-րդ հոդվածով ամրագրված մեկ անձից գնում կատարելու) ձևով, ապա պայմանագրի արժեքը չի կարող գերազանցել  Կարգով սահմանված  նորմատիվների կիրառմամբ հաշվարկված որակի տեխնիկական հսկողության ծառայության առավելագույն արժեքը,
-   մրցակցային ձևով, ապա ծառայության գինը կարող է ձևավորվել Պատվիրատուի (Կառուցապատողի) և Ծառայություն մատուցողի (այդ թվում՝ մրցույթի մասնակցի)  միջև վարվող բանակցությունների արդյունքում՝ Պատվիրատուի հատուկ պահանջների բավարարման նպատակով և գրավոր (անալոգիայի սկզբունքով ընտրված նախադեպերի փաստաթղթային, ապացուցողական, հաշվարկային, շուկայական գնի մոնիթորինգի տվյալների) հիմնավորումների առկայությամբ:>:
2. Սահմանել, որ սույն որոշման պահանջները չեն տարածվում մինչև սույն որոշումն ուժի մեջ մտնելն սկսած և դեռևս չավարտված գնման գործընթացների, ինչպես նաև կնքված և գործող պայմանագրերի վրա:
3. Սույն որոշումն ուժի մեջ է մտնում պաշտոնական հրապարակմանը հաջորդող օրվանից:







               

ՏԵՂԵԿԱՆՔ

<ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2011 ԹՎԱԿԱՆԻ ՀՈՒՆԻՍԻ 23-Ի N879-Ն ՈՐՈՇՄԱՆ ՄԵՋ  ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ>  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՊԵՏԱԿԱՆ ԲՅՈՒՋԵՈՒՄ ԾԱԽՍԵՐԻ ԵՎ  ԵԿԱՄՈՒՏՆԵՐԻ ՓՈՓՈԽՈՒԹՅԱՆ ՄԱՍԻՆ
                                                   
<ՀՀ կառավարության 2011թվականի հունիսի 23-ի N879-Ն որոշման մեջ փոփոխություններ և լրացումներ կատարելու մասին>  Հայաստանի Հանրապետության կառավարության որոշման նախագծի ընդունման կապակցությամբ պետական բյուջեում ծախսերի և եկամուտների փոփոխություններ չեն առաջանում։



ՏԵՂԵԿԱՆՔ

<ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2011ԹՎԱԿԱՆԻ ՀՈՒՆԻՍԻ 23-Ի N879-Ն ՈՐՈՇՄԱՆ ՄԵՋ  ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ>  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԱՌՆՉՈՒԹՅԱՄԲ ԱՅԼ ԻՐԱՎԱԿԱՆ ԱԿՏԵՐԻ  ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ՄԱՍԻՆ


1. Այլ իրավական ակտերում փոփոխությունների և/կամ լրացումների անհրաժեշտությունը                                                  
<ՀՀ կառավարության 2011թվականի հունիսի 23-ի N879-Ն որոշման մեջ փոփոխություններ և լրացումներ կատարելու մասին>  Հայաստանի Հանրապետության կառավարության որոշման նախագծի ընդունման կապակցությամբ այլ իրավական ակտերում նախատեսվում են համապատասխան փոփոխություններ ։

2. Միջազգային պայմանագրերով ստանձնած պարտավորությունների հետ համապատասխանությունը                                    
<ՀՀ կառավարության 2011թվականի հունիսի 23-ի  N879-Ն որոշման մեջ փոփոխություններ և լրացումներ կատարելու մասին>  Հայաստանի Հանրապետության կառավարության որոշման նախագիծը համապատասխանում է միջազգային պայմանագրերով ստանձնած պարտավորություններին։






ՏԵՂԵԿԱՆՔ

<ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2011 ԹՎԱԿԱՆԻ ՀՈՒՆԻՍԻ 23-Ի N879-Ն ՈՐՈՇՄԱՆ ՄԵՋ  ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ>  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԿԱԶՄՄԱՆԸ ԵՎ ՔՆՆԱՐԿՄԱՆԸ ՀԱՍԱՐԱԿՈՒԹՅԱՆ ՄԱՍՆԱԿՑՈՒԹՅԱՆ ՄԱՍԻՆ

1. Հասարակությանը նախագծի վերաբերյալ իրազեկումը
<ՀՀ կառավարության 2011թվականի հունիսի 23-ի N879-Ն որոշման մեջ փոփոխություններ և լրացումներ կատարելու մասին>  Հայաստանի Հանրապետության կառավարության որոշման նախագիծը տեղադրված է www.minurban.am կայքում.

2. Հասարակության մասնակցությունը
<ՀՀ կառավարության 2011թվականի հունիսի 23-ի N879-Ն որոշման մեջ փոփոխություններ և լրացումներ կատարելու մասին>  Հայաստանի Հանրապետության կառավարության որոշման նախագծի վերաբերյալ առաջարկություններ չեն ներկայացվել:

























ՀԻՄՆԱՎՈՐՈՒՄ

<ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2011 ԹՎԱԿԱՆԻ ՀՈՒՆԻՍԻ 23-Ի N879-Ն ՈՐՈՇՄԱՆ ՄԵՋ  ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ>  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

1. Կարգավորման նպատակները

         Խնդրի կարգավորումը բխում է ՀՀ վարչապետի հանձնարարականի կատարման և ոլորտում տեղ գտած թերությունների շտկման՝ գործող քաղաքաշինական նորմերի արդիականացման  անհրաժեշտությունից


2. Առկա իրավիճակը 
Ներկայումս, տեխնիկական հսկողության ծառայության մատուցման (այդ թվում ձեռքբերման) մեթոդաբանության հետ կապված կարգավորումները սահմանված են      ՀՀ քաղաքաշինության նախարարի 1998 թվականի ապրիլի 28-ի <Շինարարության որակի տեխնիկական հսկողության իրականացման հրահանգ> N44 հրամանով:
Ծառայության ծախսերի գնահատումն իրականացվում է ՀՀ կառավարության         2011թվականի հունիսի 23-ի N879-Ն որոշմամբ և ՀՀ քաղաքաշինության նախարարի  2008 թվականի հունիսի 16-ի <Գործող գներով շինարարական աշխատանքների արժեքի հաշվարկման կարգը հաստատելու մասին> N41-Ն նույնաբովանդակ հրամանով սահմանված նորմատիվների (լիմիտավորված ծախսերի) համաձայն, որոնք կիրառելի են ՀՀ տարածքում քաղաքաշինության գործունեության բոլոր սուբյեկտների կողմից և հիմք են հանդիսանում շինարարական (այդ թվում մեծածավալ) օբյեկտների նախագծանախահաշվային փաստաթղթերի մշակման, շինարարության ու վերակառուցման (ներառյալ` քանդման) ծախսերի հաշվարկի, ինչպես նաև բյուջեների և կանխատեսումների, ծառայության պայմանագրային արժեքների ձևավորման համար: 
    Ընդունելի համարելով այն հանգամանքը, որ նշված նորմատիվ ակտերով տեխնիկական հսկողության ծառայության նորմերը կարող են չարտացոլել շուկայում ձևավորվող վերջինիս իրական արժեքը, ՀՀ քաղաքաշինության կոմիտեն հակված է՝ մինչև համապատասխան ինստիտուցիոնալ հիմունքների մշակումը.
1.  գործող  իրավական ակտերով տեխնիկական հսկողության համար սահմանած նորմատիվները  դիտարկել, որպես խորհրդատվական բնույթի՝ ծառայության մատուցման պայմանագրային արժեքի և բյուջեների ձևավորման  ու   նախահաշիվների կազմման համար,
2.  ծառայության պայմանագրային (տրամաբանական) գնի ձևավորումն ապահովել մրցութային գործընթացի ընթացքում (առանց նախօրոք հաշվարկված նորմատիվային արժեքի)՝ մասնակցի <ազատականացված> գնային առաջարկի և  Պատվիրատուի կողմից մշակված (տեխնիկական բնութագրի առանձին հավելվածի) պահանջների (գնային առաջարկի, աշխատանքային փորձի, աշխատակազմի, ծառայության մատուցման կազմակերպման, ժամանակացույցի և ոչ գնային այլ պայմանների) փաթեթի շրջանակներում: 

3. Նախահաշվային սահմանափակումները

    Տնտեսության յուրաքանչյուր ոլորտի գնային քաղաքականության ազատականացման գործընթացի հիմքում դիտարկվում է առաջարկի և պահանջարկի բավարարման սկզբունքը, ուստի.
·  Տեխնիկական հսկողության ծառայության պայմանագրային արժեքի ձևավորվան համար  չի կարող  դիտարկվել օրինակ՝  որևէ իրավական ակտով ամրագրված և շինմոնտաժային աշխատանքների արժեքի (ուղղակի ծախսերի) նկատմամբ հաշվարկված նորմատիվը կամ գնային սահմանափակումը:
        Ելնելով օբյեկտի գործառնական նշանակությունից (օրինակ՝ հանրակրթական դպրոց, մարզական, վարչական կամ հյուրանոցային համալիրներ, բազմաբնակարան շենք, գծային կառույցներ, ներքին և արտաքին հաղորդակցուղիներ և այլն), օբյեկտի նախահաշվում ներառվող նյութերի ու սարքավորումների ազատ ընտրությունը, դրանց որակական չափանիշների (մակնիշի և ֆիրմային արտադրության) գնային տարբերությունը կտրուկ նվազեցնում կամ հակառակը՝ ավելացնում են շինարարական օբյեկտի ընդհանուր նախահաշվային արժեքը: 
         Արդյունքում, օբյեկտի ամփոփ նախահաշվում փոխկապակցված գործակցի կիրառման հետևանքով, արհեստականորեն նվազում կամ ավելանում է նաև տեխնիկական հսկողության ծառայության իրական (կամ նախահաշվային) գինը,
· որևէ իրավական ակտով ծառայության արժեքի սահմանափակումը կամ վերին շեմի սահմանումը չի բխում շուկայական հարաբերությունների մասնակիցների երկկողմ (Պատվիրատու-Կապալառու) շահերից և խոչընդոտում է առաջարկ-պահանջարկ  բանաձևին, որակյալ ծառայությամբ որակյալ արտադրանք ստանալու ակնկալիքին:

4. Առաջարկվող լուծումները

Տեխնիկական հսկողության ծառայության արժեքը պետք է ձևավորվի.

· ելնելով շինարարական աշխատանքների բնույթից, բարդությունից և  ծավալից,
· գործող շուկայական գնին և/կամ անալոգիայի սկզբունքով ընտրված մեկ այլ  ներդրումային ծրագրի նկատմամբ իրականացված հսկողության փաստացի ծախսերին համապատասխան, անկախ ծրագրի ֆինանսավորման աղբյուրից:
    Ուստի, սահմանված (նորմատիվների) ծախսերի պարզ (չհիմնավորված) ավելացմամբ ծառայության մատուցման պատշաճ որակի ապահովումը ներկայումս համարվում է ոչ նպատակահարմար:
   Իրականում, առաջարկվող փոփոխությունն առաջնահերթ իր ազդեցությունը կունենա շինարարական օբյեկտների հաստատված ընդհանուր նախահաշվային արժեքների ավելացման և գրեթե չնչին՝ ծառայության պատշաճ որակի ապահովման գործում: 
   Հաշվի առնելով վերոգրյալն՝ ակնհայտ է դառնում ոլորտում արմատական փոփոխությունների՝ շինարարության նկատմամբ որակի հսկողության ինստիտուտի ձևավորման անհրաժեշտությունը:  

5. Աշխատանքների որակի հսկողության ծառայության ինստիտուցիոնալ կարողությունների զարգացման անհրաժեշտությունը

   ՀՀ քաղաքաշինության կոմիտեի  2020 թվականի մայիսի 4-ի N 01/22/2873-2020 գրությամբ ՀՀ վարչապետի աշխատակազմ է ներկայացվել <Լիցենզավորման մասին> Հայաստանի Հանրապետության օրենքում փոփոխություններ և լրացումներ կատարելու մասին>, <Պետական տուրքի մասին> Հայաստանի Հանրապետության օրենքում փոփոխություններ և լրացումներ կատարելու մասին> և <Քաղաքաշինության մասին> Հայաստանի Հանրապետության օրենքում փոփոխություններ և լրացումներ կատարելու մասին> ՀՀ օրենքների նախագծերի լրամշակված տարբերակը, որով առաջարկվել է տեխնիկական և հեղինակային հսկողությունները (ելնելով հսկողական կրկնվող գործառույթների նմանությունից) մեկտեղել և այն վերապահել լիցենզավորված նախագծային կազմակերպություններին (հեղինակ-նախագծողներին), որոնք համալրված են մասնագիտական ներուժով և տիրապետում են անհրաժեշտ կարողությունների:
[bookmark: _GoBack]      Նախագծով ՀՀ կառավարությանն առաջարկվել է հավանության արժանացնել շինարարական աշխատանքների իրականացման նկատմամբ հսկողության կարգի մշակման գաղափարը և թույլատրել կատարելու ՀՀ քաղաքաշինության նախարարի 2008թվականի հունվարի 14-ի <Շինարարության արտադրության կազմակերպման աշխատանքների կատարման կարգը հաստատելու մասին> N 07-Ն հրամանում համապատասխան փոփոխություններ ու լրացումներ:

Հաշվի առնելով վերոգրյալն՝ ՀՀ քաղաքաշինության կոմիտեն առաջարկում է.
· ՀՀ կառավարության 2011թվականի հունիսի 23-ի N879-Ն որոշմամբ և             ՀՀ քաղաքաշինության նախարարի  2008 թվականի հունիսի 16-ի  N41-Ն հրամանով  հաստատված շինարարական աշխատանքների նկատմամբ որակի տեխնիկական հսկողության ծառայության նորմատիվները բնութագրել որպես խորհրդատվական՝ ծառայության մատուցման պայմանագրային արժեքի և բյուջեների ձևավորման ու   նախահաշիվների կազմման համար,
· ՀՀ գնումների օրենսդրությամբ շինարարական աշխատանքների որակի տեխնիկական հսկողության ծառայությունը  սահմանել որպես  խորհրդատվական ծառայություն, որի վերաբերյալ ՀՀ քաղաքաշինության կոմիտեն սահմանված կարգով ստացել էր ՀՀ ֆինանսների նախարարության դրական դիրքորոշումը և մշակված իրավական ակտի նախագիծը ներկայացրել ՀՀ կառավարության քննարկմանը,
· ՀՀ պետական բյուջեների ձևավորման ընթացքում շինարարական օբյեկտի տեխնիկական հսկողության ծախսերը դիտարկել շինմոնտաժային աշխատանքների ընդհանուր արժեքի շրջանակներում՝ առանց տարանջատելու,
· Տեխնիկական հսկողության ծառայության իրական արժեքը՝ ձևավորել տվյալ ժամանակահատվածում գործող շուկայական գնին կամ անալոգիայի սկզբունքով ընտրված ներդրումային ծրագրի նկատմամբ իրականացված հսկողության փաստացի ծախսերին համապատասխան՝ Պատվիրատուի (Կառուցապատողի) և Ծառայություն մատուցողի (մրցույթի մասնակցի)  միջև վարվող բանակցությունների արդյունքում ձեռքբերված  (գնային) փոխհամաձայնեցմամբ,
· Տեխնիկական հսկողության ծառայության գնման գործընթացը կազմակերպել  <Գնումների մասին> ՀՀ օրենքի 15-րդ հոդվածի 6-րդ կետի 1-ին ենթակետի համաձայն,
· ՀՀ գնումների և քաղաքաշինության ոլորտին առնչվող իրավական ակտերի կարգավորումներում կատարել համապատասխան փոփոխություններ,
· հավանության արժանացնել տեխնիկական և հեղինակային հսկողությունների (ելնելով հսկողական կրկնվող գործառույթներից) մեկտեղման և շինարարական արտադրության նկատմամբ հսկողության ինստիտուտի ձևավորման գործընթացների մեկնարկը:

6. Եզրահանգում կամ ակնկալվող արդյունք

       ՀՀ քաղաքաշինության կոմիտեն, որպես ոլորտի լիազոր մարմին համարում է, որ մինչև ոլորտում առաջարկվող արմատական (ինստիտուցիոնալ) փոփոխությունների ապահովումը, ներկայացված միջոցառումները շրջադարձորեն կարող են փոխել  նախկին իրավիճակը և բացառել շինարարական աշխատանքների որակի տեխնիկական հսկողության իրական (շուկայական) արժեքի ձևավորման չհիմնավորված խոչընդոտները.
· տեխնիկական հսկողության (խորհրդատվական) ծառայության շուկայական արժեքը ձևավորել առանց նորմատիվային սահմանափակումների (բացառությամբ մեկ անձից գնում կատարելու սահմանափակ դեպքերի),
· տեխնիկական հսկողության (խորհրդատվական) ծառայության  գնահատման հիմքում դիտարկել՝  մասնակցի գնային և ոչ գնային չափանիշներով սահմանված պայմանները, ապահովել նոր շուկայական հարաբերություններ և կապալառուների մոտիվացված մասնակցություն:
                          
